
JAS – BARQAROR QISHLOQ XO‘JALIGINI 
RIVOJLANTIRISHNING YAPON MODELI 

VOSITASI
Baynazarov Elmurod Erkinovich

ALFRAGANUS University
“Iqtisodiyot” kafedrasi katta oʻqituvchisi

ORCID: 0000-0002-5237-0316

Annotatsiya: Milliy iqtisodiyotni barqaror rivojlantirishda qishloq xo‘jaligining o‘rni beqiyosdir. Ushbu maqolada Yaponiya 
tajribasi asosida barqaror qishloq xo‘jaligini rivojlantirishda JAS (Japanese Agricultural Standards) tizimining ahamiyati 
tahlil qilinadi. Xususan, sertifikatlashtirish jarayonlari, ekologik toza mahsulotlar ishlab chiqarish, yerdan samarali 
foydalanish va iste’molchilar ishonchini mustahkamlash borasidagi yondashuvlar o‘rganiladi. Tadqiqot natijalari asosida 
O‘zbekiston qishloq xo‘jaligini modernizatsiya qilish bo‘yicha amaliy tavsiyalar ishlab chiqilgan.

Kalit soʻzlar: barqaror qishloq xo‘jaligi, JAS, sertifikatlashtirish, iste’molchilar, yerdan foydalanish, organik mahsulot, agrar 
siyosat.
Abstract: The development of a sustainable national economy is closely linked to the advancement of agriculture. This 
article explores aspects of Japan’s experience in promoting sustainable agriculture through the implementation of the 
Japanese Agricultural Standards (JAS) system. The study examines certification processes, production of organic 
products, efficient land use, and strategies to strengthen consumer trust. Based on the findings, practical recommendations 
are proposed to modernize the agricultural sector in Uzbekistan.

Key words: sustainable agriculture, JAS, certification, consumers, land use, organic products, agricultural policy.
Аннотация: Развитие устойчивой национальной экономики невозможно без эффективного сельского хозяйства. 
В статье рассматривается опыт Японии по внедрению устойчивого сельского хозяйства через систему японских 
сельскохозяйственных стандартов (JAS). Анализируются процессы сертификации, производство органической 
продукции, рациональное использование земельных ресурсов и укрепление доверия потребителей. На основе 
полученных данных предложены практические рекомендации по модернизации аграрного сектора Узбекистана.

Ключевые слова: устойчивое сельское хозяйство, JAS, сертификация, потребители, использование земель, 
органическая продукция, аграрная политика.

K I R I S H 
Bugungi kunda ko‘plab mamlakatlar qishloq xo‘jaligi sektorining jamiyat va iqtisodiyotdagi o‘rnini qayta ko‘rib 

chiqmoqda. Endilikda ushbu soha faqatgina oziq-ovqat va xom ashyo ishlab chiqaruvchisi yoki qishloq joylarda 
bandlikni ta’minlovchi omil sifatida emas, balki kompleks ijtimoiy-iqtisodiy va ekologik funksiyalarni bajaruvchi 
muhim tizim sifatida e’tirof etilmoqda. Albatta, oziq-ovqat xavfsizligini ta’minlash kabi an’anaviy funksiyalar hali 
ham dolzarb ahamiyatga ega, biroq qishloq xo‘jaligining qo‘shimcha ijtimoiy va ekologik imtiyozlari hali-hanuz 
siyosiy qarorlar, iqtisodiy tahlillar hamda rejalashtirish jarayonlarida yetarlicha e’tiborga olinyapti.

Mazkur imtiyozlarning eng muhim qatlamini ekologik xizmatlar tashkil etadi. Bular qatoriga qishloq xo‘jaligi 
yerlari, terassalari va to‘g‘onlari orqali toshqinlarning oldini olish, yovvoyi tabiat uchun yashash muhitini saqlash, 
shuningdek, aholining estetik ehtiyojlari va dam olish imkoniyatlarini ta’minlovchi manzarali landshaftlar kiradi. 
Bundan tashqari, qishloq joylaridagi ijtimoiy barqarorlik, mahalliy iqtisodiy hayot faolligi, madaniy merosning 
saqlanishi, diniy va ma’naviy qadriyatlarning davomiyligi kabi omillar ham qishloq xo‘jaligining bevosita va 
bilvosita foydali ta’sir doirasini yanada kengaytiradi.

M A V Z U G A  O I D  A D A B I Y O T L A R  S H A R H I
Yaponiyaning barqaror qishloq xo‘jaligini rivojlantirish tajribasi bugungi kunda nafaqat ichki bozor 

muvozanatini saqlash, balki global bozor talablariga javob beradigan sifatli mahsulot yetishtirish va eksport 
salohiyatini oshirishda ham muhim omil hisoblanadi. Bu borada Yaponiya Qishloq xo‘jaligi standartlari 
to‘g‘risidagi qonun – JAS (Japanese Agricultural Standards) tizimi markaziy o‘rin tutadi. Mazkur qonun 1950-yil 
11-mayda qabul qilingan bo‘lib, keyinchalik unga asoslangan holda 1951-yil 31-avgustdagi 291-sonli Vazirlar 
Mahkamasi qarori bilan JAS’ning huquqiy-amaliy asoslari mustahkamlangan.

Tyunina va Yamaji o‘z tadqiqotida JAS tizimi Yaponiyada muqobil qishloq xo‘jaligi sertifikatlash 
mexanizmlarini tashkil qilishda qanday ishlayotgani, uning fermerlar uchun samarali vosita sifatida xizmat 
qilayotganini ko‘rsatadi. Mualliflar sertifikatlash tizimining nafaqat mahsulot sifatini kafolatlash, balki iste’molchi 
ishonchini oshirish va ichki bozorni tartibga solishdagi rolini tahlil qilgan.

Kondoh tomonidan olib borilgan ilmiy izlanishlar yapon jamiyatida “teikei” deb nomlangan kooperativ 
tizim orqali ishlab chiqaruvchi va iste’molchi o‘rtasidagi to‘g‘ridan-to‘g‘ri aloqani mustahkamlash borasida 
amalga oshirilgan sa’y-harakatlar bilan tanishtiradi. Ushbu yondashuv JAS tizimi bilan uyg‘un holda ishlaydi va 
barqarorlik mezonlarini ijtimoiy darajada qo‘llab-quvvatlashni ta’minlaydi.

Yaponiyaning Qishloq xo‘jaligi, o‘rmon xo‘jaligi va baliqchilik vazirligi (MAFF) tomonidan taqdim etilgan 
statistik ma’lumotlarga ko‘ra, mamlakatda JAS sertifikatiga ega bo‘lgan “eko-fermerlar” soni yildan yilga 
oshmoqda. Bu esa ekologik va barqaror ishlab chiqarish modellari uchun rasmiy va tizimli yondashuv 
mavjudligini ko‘rsatadi.

Iste’molchilarning sifatga bo‘lgan ehtiyoji, ularning narxga nisbatan sadoqati va xulq-atvori bo‘yicha olib 
borilgan tadqiqotlarda McCluskey, Loureiro va Maria JAS kabi sertifikatlash tizimlarining mahsulotni sotishdagi 
ishonch belgisi sifatida ahamiyatini empirik ravishda isbotlaganlar. Ularning fikricha, bunday tizimlar mahsulot 
brendining ishonchliligini ta’minlashda muhim rol o‘ynaydi.

O‘zbekistonlik tadqiqotchilar Fayziyev va hamkorlari tomonidan olib borilgan tadqiqotlarda esa bioresurslar 
asosida mahsulot yetishtirishning iqtisodiy samaradorligi, resurslardan oqilona foydalanish va qishloq xo‘jaligi 
barqarorligini ta’minlashda zamonaviy boshqaruv yondashuvlari muhimligi ta’kidlangan. Bu esa JAS kabi 
tizimlardan o‘rganish va moslashtirish zaruriyatini yana bir bor asoslaydi.

Umuman olganda, mavjud ilmiy adabiyotlar JAS tizimining Yaponiyada nafaqat qishloq xo‘jaligi mahsulotlari 
sifatini ta’minlash, balki ekologik, iqtisodiy va ijtimoiy barqarorlikni ta’minlovchi strategik mexanizm sifatidagi 
o‘rnini isbotlab bermoqda. Bu tajribani O‘zbekiston sharoitida o‘rganish va moslashtirish barqaror agrar 
islohotlarni jadallashtirishda muhim ilmiy-amaliy yo‘nalishlardan biri bo‘lishi mumkin.

T A D Q I Q O T  M E T O D O L O G I YA S I
Ushbu tadqiqotda tizimli tahlil, qiyosiy taqqoslash, sinergetik tahlil hamda fanlararo yondashuv kabi ilmiy 

metodlardan foydalanildi. Ayniqsa, mavzuga oid ilmiy adabiyotlar va statistik manbalarni chuqur o‘rganishda 
tizimli tahlil usuli muhim o‘rin tutdi. Xorijiy davlatlar, xususan, Yaponiyaning barqaror qishloq xo‘jaligini 
rivojlantirishdagi tajribasini o‘rganishda esa qiyosiy tahlil metodidan keng foydalanildi.

Shuningdek, qishloq xo‘jaligi sohasi turli tizimlarning o‘zaro ta’siri va murakkabligi bilan tavsiflanishi bois, 
sinergetik yondashuv asosida kompleks tahlillar olib borildi. Fanlararo yondashuv esa iqtisodiyot, ekologiya va 
agrar siyosat sohalarining o‘zaro integratsiyasini yoritishga xizmat qildi. Bu metodik asoslar tadqiqotda nazariy 
umumlashtirish va amaliy tavsiyalar ishlab chiqishda ishonchli poydevor bo‘lib xizmat qildi.

TA H L I L  VA  N A T I J A L A R 
Qishloq xo‘jaligi va uning tabiiy hamda ijtimoiy muhit bilan o‘zaro ta’sirini to‘g‘ri tushunishga asoslangan 

yondashuvni shakllantirish zarur. Buning uchun biz besh asosiy yo‘nalishda quyidagi savollarga aniqlik kiritishga 
harakat qildik:

1. Zamonaviy qishloq xo‘jaligi iqtisodiyot, jamiyat va atrof-muhitga qanday xizmatlar orqali ulkan hissa 
qo‘shmoqda?

2. Qishloq xo‘jaligi jamiyat, ayniqsa, qashshoqlikni kamaytirish va oziq-ovqat xavfsizligini ta’minlash kabi 
ustuvor maqsadlar uchun qanday qilib eng katta umumiy qiymatni yaratishi mumkin?

3. Suv resurslaridan foydalanish samaradorligini oshirish va ijtimoiy kapitalni kuchaytirish nuqtayi nazaridan 
qanday boshqaruv choralari jamiyat uchun eng katta foydani ta’minlay oladi?

4. Qishloq xo‘jaligining keng qamrovli ahamiyatini qo‘llab-quvvatlash uchun qanday siyosiy yondashuvlar 
zarur?

5. Kelajakda qanday qishloq xo‘jaligini ko‘rishni istaymiz va nega aynan shunday tasavvur muhim?
Shuningdek, hukumat siyosatchilari sholichilikka asoslangan qishloq xo‘jaligi tizimining turli ijobiy jihatlarini 

qanday qo‘llab-quvvatlashi mumkinligi muhim savol bo‘lib qolmoqda. Ushbu afzalliklarning umumiy qiymatini 
maksimal darajada oshirish, ularning to‘liq amalga oshirilishiga imkon beradigan mexanizmlarni ishlab chiqishni 
talab etadi.

Mazkur savollarga aniqlik kiritish agrar siyosatning ustuvor strategik yo‘nalishlarida o‘z ifodasini topishi 
lozim. Bu orqali davlat bozor, iste’molchilar va global tendensiyalar talablariga mos keladigan qishloq xo‘jaligi 
mahsulotlari va xizmatlarini shakllantirishni ta’minlashi mumkin. Natijada uzoq istiqbolda oziq-ovqat xavfsizligi, 
sanoat uchun muqobil xomashyo bazasi hamda ekologik toza mahsulotlar ishlab chiqarilishi ta’minlanadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T2025-yil, aprel.  № 4-son.

https://yashil-iqtisodiyot-taraqqiyot.uz 431

To‘g‘ridan-to‘g‘ri qo‘llab-quvvatlash mexanizmlariga muayyan ekinlar, navlar yoki yer resurslaridan 
foydalanish amaliyotlari uchun subsidiyalar, shuningdek, qishloq xo‘jaligi mahsulotlari uchun qo‘llab-quvvatlovchi 
narx mexanizmlari kiradi. Mazkur vositalar Jahon savdo tashkilotida (JST) ziddiyatli bahs-munozaralarga 
sabab bo‘layotgan bo‘lsa-da, ular ushbu mavzudagi tahlilning muhim tarkibiy qismini tashkil etadi. Subsidiyalar 
va iqtisodiy rag‘batlantirish mexanizmlari qishloq xo‘jaligining ko‘p funksiyali afzalliklarini to‘laqonli amalga 
oshirishda muhim rol o‘ynaydi.

To‘g‘ridan-to‘g‘ri mexanizmlarga irrigatsiya infratuzilmasi yoki qishloq xo‘jaligi va irrigatsiya tizimlari uchun 
zamonaviy dasturiy ta’minotga investitsiyalar yo‘naltirish kiradi. Bunga boshqaruvni takomillashtirish, malaka 
oshirish dasturlari va boshqa shu kabi chora-tadbirlar kiradi.

Bilvosita mexanizmlar esa qishloq aholisi turmush darajasini oshirishga xizmat qiladi. Jumladan, ta’lim, 
tibbiyot, ijtimoiy xizmatlar va infratuzilmalarni rivojlantirish orqali qishloq hududlarini yashash va ishlab chiqarish 
uchun qulay makonga aylantirish mumkin. Fermer xo‘jaliklari daromadlariga yo‘naltirilgan dasturlar qishloq 
xo‘jaligi bozorlariga investitsiyalarni jalb qilish hamda fermerlarga sof foyda keltiruvchi axborot xizmatlarini 
rivojlantirish imkonini beradi. Shuningdek, media kompaniyalari, ta’lim dasturlari va boshqa vositalar orqali 
muayyan ekin yoki mahsulotlarga bo‘lgan iste’mol talabini oshirishga qaratilgan kampaniyalar samarali 
strategiyalardan biri hisoblanadi.

Fermerlarni e’tirof etish siyosati doirasida esa mukofotlar, tanlovlar, turli qo‘mitalar va maslahat kengashlarida 
fermerlarning ishtirokini ta’minlovchi maxsus platformalar tashkil etilishi mumkin. Bu orqali fermerlar qatlamining 
manfaatlari davlat siyosatida munosib ifodasini topadi.

Yaponiya barqaror qishloq xo‘jaligini rivojlantirishda jahon miqyosida tan olingan ilg‘or tajribalarga ega. 
Yapon hukumati fermerlarga yer resurslaridan oqilona foydalanishda, raqobatbardosh va xaridorgir mahsulotlar 
yaratishda bilvosita qo‘llab-quvvatlash mexanizmlarini uzoq muddat avval yo‘lga qo‘ygan va ijobiy natijalarga 
erishgan. Bu mexanizmlardan biri sifatida sertifikatlashtirish tizimi ajralib turadi.

JAS (Japanese Agricultural Standards) – Yaponiyaning Qishloq xo‘jaligi, o‘rmon xo‘jaligi va baliqchilik 
vazirligi tomonidan oziq-ovqat, qishloq xo‘jaligi, o‘rmon va baliqchilik sohalarida joriy etilgan milliy standartlar 
tizimidir. JAS tizimi orqali turli yo‘nalishlarda standartlar belgilanishi mumkin: mahsulot sifati yoki fizik xossalari, 
ishlab chiqarish va tarqatish bosqichlari, biznes operatorlarining mahsulot bilan ishlash usullari, korxonalarni 
boshqarish mexanizmlari, mahsulotlarni sinash usullari hamda maxsus terminologik lug‘atlar asosida (1-jadval).

1-jadval. JAS tizimida belgilangan standartlar turlari.

Yo‘nalishlar Bunga misollar JAS logotip va
ramzlari

Mahsulot

sifati/o‘ziga xoslik 
belgilari

maxsus ingredientlar/tarkibiy qismlarga ega 
mahsulotlar uchun standartlar va boshqalar. Mahsulotga 

yopishtirilishi 
mumkin.Ishlab chiqarish 

jarayoni/ Tarqatish
Maxsus ishlab chiqarish/yetishtirish usullari orqali 
ishlab chiqarilgan mahsulotlar standartlar

Biznes subyektlari Mahsulotni qayta 
ishlash usullari

Maxsus nazorat/boshqarish standartlari: 
yetishtirish/qarash/sifat/sanitariya/ saqlash/ 
yetkazib berish/pishirish/ ta’minlash va boshqalar.
Shaxsning mahorat/qobiliyati standartlari 
(masalan, hissiy baholash xodimlari va boshqalar.)

Korxona tomonidan 
reklamada 
ko‘rsatilishi mumkin.

Biznesni boshqarish 
usullari

mehnatni boshqarish standartlari/CRS va 
boshqalar.

Mahsulotlarni sinovdan o‘tkazish usullari Oziq-ovqat tarkibi, DNKsi va boshqalarni sinash 
standartlari

Tajriba sertifikati ega 
bo‘lishi mumkin

Lug‘at tegishli atamalarning ta’riflarin -

Subyektlar JAS sertifikatiga ega bo‘lganida, ular mahsulotga JAS belgisi bilan birga mahsulot tarkibini 
aniq ifodalovchi yozuvni ham yopishtirish huquqiga ega bo‘ladi. Bu iste’molchilar uchun mahsulot sifati va 
xavfsizligiga bo‘lgan ishonchni oshiradi.

Yaponiyada 1950-yil 11-maydagi “Qishloq xo‘jaligi standartlari to‘g‘risida”gi qonun  175-sonli qonun asosida 
qabul qilingan bo‘lib, unga muvofiq JAS sertifikatlash tizimi faqat oziq-ovqat mahsulotlari, ichimliklar, yog‘lar va 
yog‘ mahsulotlari, hamda boshqa qishloq xo‘jaligi, o‘rmon xo‘jaligi, chorvachilik va baliqchilik mahsulotlari va 
ulardan tayyorlangan mahsulotlarga nisbatan qo‘llaniladi. Bunda likyorlar, dorilar, kosmetik vositalar va tibbiy 
mahsulotlar bundan mustasno etilgan.

Mazkur qonun JAS standartlarini belgilash mezonlari, mahsulot sifatini baholash, sertifikatlash, sertifikatlash 
organlari, laboratoriyalar va inspektorlarni akkreditatsiya qilish uchun huquqiy asos yaratadi. Qonunning 
maqsadi – qishloq xo‘jaligi, o‘rmon xo‘jaligi va baliqchilik sohalarida tegishli va oqilona standartlarni joriy etish, 
mahsulotlarni sinovdan o‘tkazish va sertifikatlashni ta’minlashdan iborat.

Shuningdek, ushbu qonun ishlab chiqarish, realizatsiya va mahsulotlarga ishlov berish jarayonlarini 
soddalashtirish, ularning sifatini yaxshilash, mahsulotlar harakatini tizimlashtirish, iste’molchilarning ongli 
tanlov qilish imkoniyatlarini kengaytirish va mahsulotlarni sifatli etiketkalashni ta’minlash orqali qishloq xo‘jaligi 
va unga bog‘liq tarmoqlarning sog‘lom rivojlanishiga xizmat qiladi. Shu orqali umumiy iste’molchilar manfaatlari 
ham samarali himoya qilinadi.

JAS tizimi uch bosqichli (uch tomonlama) sertifikatlash tizimidan iborat. Yaponiyaning Qishloq, o‘rmon 
va baliqchilik vazirligi (MAFF) JAS sxemasining egasi hisoblanadi va sertifikatlash organlarini ISO/IEC 17011 
xalqaro standarti asosida akkreditatsiya qiladi. Texnik baholash jarayoni MAFF bilan hamkorlikda faoliyat 
yurituvchi agentlik – FAMIC (Food and Agricultural Materials Inspection Center) tomonidan amalga oshiriladi.

MAFF tomonidan akkreditatsiyadan o‘tgan sertifikatlashtirish organlari fermerlar, ishlab chiqaruvchilar va 
oziq-ovqat kompaniyalarini tekshiradi hamda sertifikatlaydi. Bu jarayon ISO/IEC 17065 va ISO/IEC 17021-1 
standartlariga muvofiq amalga oshiriladi. Sertifikatlashtirish organlari mahsulot yoki xizmatlarning JAS 
mezonlariga javob berishini aniqlaydi.

Bundan tashqari, JAS tizimi doirasida sinov laboratoriyalarini akkreditatsiyadan o‘tkazish mexanizmi ham 
mavjud. MAFF tomonidan tan olingan sinov subyektlari mahsulotlar uchun JAS belgisi asosida rasmiy test 
hisobotlarini taqdim etish huquqiga ega. Bu, o‘z navbatida, sinov operatorlarining tegishli analitik imkoniyatlarga 
ega ekanligini tasdiqlaydi va mahsulotlar hamda xizmatlar sifatining ishonchliligini oshiradi.

JAS tekshiruvlaridan muvaffaqiyatli o‘tgan mahsulotlar yoki subyektlar maxsus JAS logotipiga ega 
bo‘ladilar. Ushbu logotip o‘ziga xos yumaloq shaklga ega bo‘lib, JASda belgilangan mezonlarga javob beruvchi 
oziq-ovqat va o‘rmon mahsulotlariga yopishtiriladi. Boshqacha qilib aytganda, JAS logotipi mahsulotning sifat 
mezonlariga muvofiqligini tasdiqlovchi ishonch belgisi hisoblanadi va iste’molchilar uchun tanlovda muhim 
ko‘rsatkich sifatida xizmat qiladi.

JAS bosh logosi – JAS sifati uchun mos kelgan oziq-ovqat va o‘rmon 
mahsulotlari uchun qo‘llaniladigan logo. Misol uchun, sifat, sinf, tarkibi va 
spetsifikatsiyasi.

JAS maxsus logosi – maxsus usullar bilan ishlab chiqarilgan mahsulotlar uchun 
JASga muvofiq oziq-ovqat uchun qo‘llaniladigan logo.

JAS sinov usuli ramzi – sinov hisobotiga tatbiq etilgan bo‘lib, unda sinov usullari 
uchun JAS tomonidan tahlil qilingan natija ko’rsatilgan hisoblanadi.

JAS organik logosi – JASga muvofiq qishloq xo‘jaligi mahsulotlari va qayta 
ishlangan oziq-ovqat uchun qo‘llaniladigan. JAS organik logotipisiz mahsulotlarni 
“organic” deb belgilash mumkin emas.

1-rasm. JAS logotip va ramzlari.

JAS logotipi Yaponiyada muhim ramziy ma’noga ega bo‘lib, u yapon xalqi uchun qadrlangan Fuji tog‘i 
fonida bayroqlaridagi ko‘tarilayotgan quyosh tasviri orqali ifodalanadi. Ushbu timsol samarali standartlashtirish 
tizimini ifodalab, sifatli va ishonchli “Made in Japan” brendini jahon bozorida targ‘ib qilishga xizmat qiladi. 
Darhaqiqat, Yaponiya ushbu strategik yondashuv orqali qishloq xo‘jaligi mahsulotlari hamda boshqa tovar va 
xizmatlar sifatida butun dunyoda ishonchli brend sifatida tan olingan.

Yuqorida ta’kidlanganidek, JAS tizimida sertifikatlashning samarali mexanizmi FAMIC agentligi (Food and 
Agricultural Materials Inspection Center) tomonidan amalga oshiriladi (1-chizma). Hozirgi kunda FAMIC ushbu 
jarayonni texnik va tashkiliy jihatdan qulay hamda nisbatan soddalashtirilgan shaklda yo‘lga qo‘ygan. Ayniqsa, 
tizimning raqamlashtirilgani turli byurokratik to‘siqlarning oldini olib, sertifikat olish jarayonini ancha tezlashtirdi.

Talabgorlar – ularning joylashuvi yoki ishlab chiqarayotgan mahsuloti va ko‘rsatayotgan xizmatlarining 
o‘ziga xosligidan qat’i nazar – onlayn tarzda ariza topshirish orqali JAS sertifikatini tez va qulay shaklda qo‘lga 
kiritish imkoniga egalar. Bu esa nafaqat mahalliy, balki xalqaro bozorlarga chiqish istagidagi fermerlar va 
kompaniyalar uchun katta yengillik yaratadi.

 

1-chizma. FAMIC ning sertifikatlash mexanizmi.

Bugungi kunda Yaponiya o‘zining nisbatan cheklangan qishloq xo‘jaligi yer maydoniga ega bo‘lishiga 
qaramay, 124,5 milliondan ortiq aholisini qishloq xo‘jaligi mahsulotlariga bo‘lgan talabining 90 % dan ortig‘i 
bilan ta’minlab kelmoqda. Faqatgina qayta ishlashni talab qiluvchi yoki noyob bo‘lgan ayrim qishloq xo‘jaligi 
tovarlari qisman import qilinadi.

Bundan tashqari, Yaponiyada barqaror qishloq xo‘jaligini rivojlantirishga xizmat qiluvchi yuksak madaniyat 
shakllangan bo‘lib, har bir iste’molchi va ishlab chiqaruvchi o‘rtasida o‘zaro ishonch, manfaatdorlik va mas’uliyat 
tamoyillariga qat’iy amal qilinadi.

 
X U L O S A  V A  T A K L I F L A R 

Ushbu tadqiqotni nazariy va amaliy jihatdan tahlil qilgan holda quyidagi xulosaga kelish mumkin: barqaror 
qishloq xo‘jaligini shakllantirishda Yaponiyaning ilg‘or tajribasi biz kabi qishloq xo‘jaligi yetakchi tarmoqlardan biri 
bo‘lgan mamlakatlar uchun o‘rganishga arziydi. Yapon jamiyatida qishloq xo‘jaligi mahsulotlari va xizmatlarining 

sifati to‘liq kafolatlangan bo‘lib, hech bir yapon fuqarosi tekshirilmagan mahsulotni iste’mol qilmaydi. Bu orqali 
iste’molchilar huquqlari ishonchli himoya qilinadi.

Milliy barqaror qishloq xo‘jaligi tizimini shakllantirish uchun, bizning fikrimizcha, quyidagi yo‘nalishlarda 
amaliy chora-tadbirlar amalga oshirilishi maqsadga muvofiq:

- suv va yer resurslaridan samarali foydalanishni rag‘batlantiruvchi zamonaviy va intensiv texnologiyalarga 
asoslangan bilvosita qo‘llab-quvvatlash mexanizmlarini joriy etish;

- sohaga oid mavjud yo‘qotishlar va zaif jihatlarni hisobga olgan holda, qisqa muddat ichida isloh qilish va 
tizimni takomillashtirish bo‘yicha aniq strategiyalar ishlab chiqish;

- qishloq xo‘jaligi mahsulotlarining jahon bozorida milliy brend sifatida tan olinishini ta’minlash, va bu 
brendni ichki bozorda ham faol targ‘ib qilish.

Mazkur takliflar barqaror, raqobatbardosh va ishonchli qishloq xo‘jaligi tizimini shakllantirish orqali milliy 
iqtisodiy xavfsizlikka xizmat qiladi hamda xalqaro maydonda O‘zbekiston qishloq xo‘jaligi mahsulotlariga 
nisbatan ishonchni kuchaytirishga xizmat qiladi.

